
Healthy Teeth for Life fact sheet 

እዚ ሓበሬታ ንናይ ስኒ መተዓራረዪ መደገፊ ወይ ሽፋን ሓጺን ስኒ ንዝገብሩ ሰባት እዩ። ሓደስቲ መደገፊ ወይ ሽፋን ስኒ ምልምማድ፡ 
ከምኡ’ውን እዚኦም ተገጢሞምልኩም እንከለዉ ኣስናንኩም ክትከናኸንሉ እትኽእልሉ ዝበለጸ መገዲ ይገልጽ።  
 
ከም መተኻኸሊ ስኒ ዝኣመሰሉ መሳርሒታት ምግባር፣ ንኣብነት ከም መደገፊ ስኒ ወይ ሽፋን ስኒ፡ ኣስናንን ግርጻንን ጥዑያት ኮይኖም 
ንኽተሓዙ ዝያዳ ከጸግሙ ይኽእሉ። ዓወት ሕክምና መተኻኸሊ ስኒኹም፡ ኣፍኩም ክሳብ ክንደይ ጽቡቕ ጌርኩም ትከናኸንዎን ከምኡ’ውን 
ንመደገፊ ስኒኹም ወይ ሽፋን ስንኹም ክጽሎ እዩ። እዚ ትዕግስትን ተወፋይነትን ዝሓትት እኳ እንተኾነ፡ ናይ መወዳእታ ውጽኢት ጽቡቕን 
ጥዑይን ፍሽኽታ ግን ዋጋ ክህልዎ እዩ። 
 
ሓድሽ መደገፊ ወይ ሽፋን ስኒ ምልምማድ 
 
ንመጀመርታ ግዜ ሓድሽ መደገፊ ወይ ሽፋን ስኒ ክግጠመልኩም እንከሎ ከተስተብህሉሎም እትኽእሉ ልሙዳት ለውጥታት እዞም ዝስዕቡ 
እዮም፤ 
 
 መልክዕ: እቲ ሓድሽ መደገፊ ወይ ሽፋን ስንኹም ኣብ መጀመርታ ርእሰ-ምትእምማን ክስምዓኩም ክገብር ይኽእል። ይኹን እምበር 

ሕክምና ምትዕርራይ ስኒ ልሙድ ስለዝኾነ ካልኦት ብዙሓት ሰባት እውን መደገፊ ስኒ ወይ ሽፋን ስኒ ከምዝገበሩ ከተስተብህሉ 
ኢኹም።  

 
 ምዝራብ: ኣብ’ተን ቀዳሞት ሒደት መዓልታት ኣብ ምዝራብ ገለ ጸገማት ከጋጥመኩም ይኽእል እዩ። እቲ ሓድሽ መደገፊ ወይ ሽፋን ስኒ 

ኣፍኩም ዝተፈልየ ኮይኑ ከምዝስመዓኩም ክገብሩ’ዮም። እዚ ብፍሉይ ተስተውዕልሉ እቶም መደገፊ ወይ ሽፋን ስኒ ኣብ ናሕሲ 
ኣፍኩም ኮይኖም ምንቅስቓስ መልሓስኩም ዝጸልዉ እንተኾይኖም እዩ። መልሓስኩም ነቲ ሓድሽ ስምዒት ምስ ለመደቶ፡ ዘረባ ናብ 
ንቡር ክምለስ እዩ።  

 
ነቲ መደገፊ ወይ ሽፋን ስኒ ክትለምድዎ ክሕግዘኩም ኣብ ቅድሚ መስትያት ኮይንኩም ዓው ኢልኩም ተዛረቡን ኣንብቡን። እቶም 
መደገፊ ወይ ሽፋን ስኒ ኣብ ኣፍኩም ምስ ተገጠሙ ንሓደ ወይ ክልተ መዓልታት ወሰኽ ናይ’ቲ ተመንጭውዎ ምራቕ ክህሉ ይኽእል’ዩ። 
ነቲ ምራቕ መብዛሕትኡ ግዜ ምውሓጡን ምዝራብ ምልምማድን ንዋሕዚ ምራቕ ከዝሕሎ እዩ።  
 

 ምብላዕ: ንመጀመርታ ግዜ መደገፊ ወይ ሽፋን ስኒ ክግጠሙ እንከለዉ ገለ ጸገም ኣብ ምሕያኽ ከጋጥመኩም ትጽቢት ግበሩ። ብፍላይ 
ኣብ’ተን ቀዳሞት ሒደት ሰሙናት ክትፍትንዎም ዘለኩም ገለ ምኽርታት እነሆ፤  
 
− መግቢኹም ናብ ንኣሽቱ መጠናት ቆራርጽዎ  
− ኣብ ነብሲ ወከፍ እዋን ንእሽቶ ኩላሶ ጥራይ ኣብ ኣፍኩም ኣቐምጡ 
− ልስልስ ዝበሉ መግቢታት ፈትኑ 
− ካብ’ቲ ዝተለምደ ንላዕሊ ቀስ ኢልኩም ሓይኹ 
− ሽቦታት ክሰብር ወይ መእሰሪ ቀለቤታት ከውጽእ ዝኽእል ዝጣበቕ፣ ዝሕየኽ ወይ ተሪር ትሕዝቶ ዘለዎም መግብታት ኣወግዱ 
− ሚዛናዊ ኣመጋግባ ሓልዉን፣ ሽኮርን ኣሲዳውን መግብታትን መስተታትን ምውሳድ ደርቱን። 

 
 ምሕባጥን ምቑሳል ቦታታትን፤ ሓሓሊፉ ካብ መደገፊ ወይ ሽፋን ስኒ ቁስሊ ወይ ሕበጥ ክመጽእ ይኽእል’ዩ። እዚ መብዛሕትኡ ግዜ 

ድሕሪ እቲ ናይ መጀመርታ ምግጣም ወይ ምትዕርራይ ጥራይ የጋጥም። ንኣሽቱ ዝቖሰሉ ቦታታት መብዛሕትኡ ግዜ ኣብ ሓደ ወይ ገለ 
መዓልቲ ይሓውዩ። ምጥቃም ናይ ስኒ መተዓራረዪ ሰምዒን ውዑይ ማይ ጨው ምጉጽጓጽ ኣፍን ክሕግዝ ይኽእል።  

 
እቲ ቁስሊ እንተቐጺሉ፡ ናብ በዓል ሞያ ስኒኹም ኪዱ። ክሳብ ቆጸራኹም ዝኣክል እቲ ላስቲግ መሸፈኒ ወይ ሽፋን ስኒ ምግባርኩም 
ቀጽሉ። ነዚኣቶም ምግዳፎም ንሕክምናኹም ከናውሕዎን ነቲ በዓል ሞያ ስኒ ነቲ ጸገም ዘለዎ ቦታ ንምልላይ ከጸግሞን እዩ። 

 
 
ኣብ እዋን ሞያዊ ምትዕርራይ ኣስናነይ ብኸመይ ክከናኸኖም ኣለኒ? 
 
ሞያዊ ምትዕርራይ ስኒ ኣብ ዝግብረልኩም እዋን፡ ንስሩዕ መርመራታት፡ ሕክምናን ቀዲምካ ዝግበር መከላኸሊ ክንክንን ክትረኽቡ ናብቲ 
ልሙድ ሓኪም ስኒኹም ምኻድ ክትቅጽልዎ ኣለኩም። 
 
 
 

  
 

መደገፊ ወይስ ሽፋን ስኒ ምግባር 

ኣብ እዋን ሞያዊ ምትዕርራይ ስኒ፣ ጥዕና ኣፍኩም ምሕላው ኣገዳሲ እዩ። ኣብ’ቲ መደገፊ ስኒ ቀለበት እትገብረሉ እዋን ንምምሽማሽ ስኒ 
ሕክምና እንተድሊይኩም፡ እቲ ሕክምና ንኽግበር ከኽእል መታን እቶም መደገፊ ስኒ ቀለቤታት ክወጹ ክህልዎም’ዩ፣ ድሕሪኡ ደጊሞም 
ይግጠሙ። እዚ ማለት ተወሰኽቲ ቆጸራታት፡ ዝተናውሐ ናይ ሕክምና ግዜ፡ ዘይምቹእነት፡ ምናልባት’ውን ተወሳኺ ወጻኢታት ማለት 
ክኸውን ይኽእል።  
 
ኣብ እዋን ሞያዊ ምትዕርራይ ስኒ ጽቡቕ ጽሬት ኣፍ ከምዝህሉ ንምርግጋጽ፡ ድሕሪ ምብላዕኩም ፍሎራይድ መድሃኒት ስኒን ንእሽቶ ልስሉስ 
ብራሽ (መወጽ) ስኒን ተጠቒምኩም የዐሪኹም መውጽዎ። እቲ ሞያዊ ምትዕርራይ ስኒ ዝገብረልኩም ፍሉይ ናይ ስኒ መወጽ ወይ 
ብኤሌክትሪክ ዝሰርሕ መወጽ ስኒ ክትጥቀሙ ክመኽረኩም ይኽእል እዩ። 
 
ንስሩዕን ውጽኢታውን ምምዋጽ ስኒን ብፈትሊ ምስቕሳቕን ዘካተተ ጽቡቕ ጽሬት ኣፍ፡ ሞያዊ ምትዕርራይ ስኒ ኣብ ዝግበረልኩም እዋን 
ምምሽማሽ ስኒ ንምክልኻል ክሕግዝ እዩ።  
 
 መደገፊ ስኒ ቀለቤት እንተገይርኩም: ንኤላስቲክስ ኣውጽእዎ። ቀስ ኣቢልኩም ኣስናንኩምን መደገፊ ስኒኹምን መውጽዎ፣ ኣብ 

ውሽጢን ከባቢን ኩሎም ስልክታትን ቀለቤታትን መውጽዎ። ኣብ መንጎ ኣስናንኩም መዓልታዊ ብፈትሊ መሰቕሰቒ (ፍሎስ) ስኒ 
ኣጽርይዎ፣ ፍሉይ ‘ፈትሊ ወይ ሱፐር ፍሎስ’ (ኣብ ትሕቲ’ቶም መተዓራረዪ ስኒ ስልኪታት ክሓልፉ ንከኽእሎም ጫፎም ዝተረረ)፣ 
ከምኡ’ውን/ወይ ኣብ መንጎ ስኒ ዝኣቱ መወጽ ተጠቒምኩም ኣጽርይዎ። ልዕሊ ዓቐን መድሃኒት ስኒ ትፍእዎ/ጡፍ በልዎ፡ ግን 
ኣይትጎጽጉጽዎ። ኣጽሪኹም ምስ ወዳእኩም ነቶም ኤላስቲክኩም ምምላሶም ከይትርስዕዎ። 

 
 ሽፋን ስኒ (ሓጺን) እንተሃልዩኩም: ነቲ ሽፋን ሓጺን ኣውጺእኩም ከምቲ ዝተለምደ ኣስናንኩም መውጽዎን ብፈትሊ ሰቕስቕዎን። ነቶም 

በቲ ሽፋን ሓጺን ዝተሸፈኑ ቦታታት ግርጻን፡ ከምኡ’ውን ናሕሲ ኣፍኩም ቀስ ኣቢልኩም መውጽዎ። መወጽኩምን (ብራሽኩምን) 
መድሃኒት ስኒኹምን ተጠቒምኩም ነቲ ሽፋን ሓጺንኩም ቀስ ኣቢልኩም ኣጽርዮ፣ ቅድሚ ናብ ኣፍኩም ምምላስኩም ከኣ ኣብ ዝሑል 
ማይ እለኽዎ/ለቕልቕዎ። 

 
እቲ ሞያዊ ምትዕርራይ ስኒ ዝገብረልኩም ተወሰኽቲ ፍርያት ክንክን ኣፍ፣ ከም በዓል ፍሎራይድ ጀል ወይ መጎጽጎጺ ኣፍ ፈሳሲ፡ ወይ ድማ 
ሕብሪ ለኽዮም ነቲ ዝያዳ ክጸሪ ዝግብኦ ዘብርሁልኩም ከኒናታት ክትጥቀሙ ክመኽርኹም ይኽእሉ።  
እዞም ከኒናታት ድሕሪ ምምዋጽን ምስቕሳቕን ዝተረፈ ርስሓት ሕብሪ ይለኽይዎ፡ ብንጹር ክረኣየኩም ኸኣ ይሕግዝኹም። እዞም ከኒናታት 
ካብ ሱፐርማርኬታትን ፋርማሲታትን ክዕደጉ ይኽእሉ። 
 
ንመደገፊ ወይ ሽፋን ስነይ እንተ ኣበላሽየዮም እንታይ ክገብር ኣለኒ? 
 
ሓኪም ስኒ ኣብ ልዕሊ’ቶም መደገፊ ቀለቤትን ሽፋንን ስኒ ዝኾነ ጉድኣት ከምዘይበጽሐ ብቐጻሊ ክምርምሩ ኣለዎም። መደገፊታት ስኒ 
ስልክታትን ቀለቤታትን ዘለዎም ኮይኖም ተነቀፍቲ ብምዃኖም ክስበሩ፣ ክዘልቁ ወይ ክዕጸፉ ይኽእሉ’ዮም፣ ብፍላይ ተሪር መግቢ 
እንተሓይኽኩምሎም። ኣስናንኩም ንጥርሙዝ ወይ መዐሸጊታት ንምኽፋት ከይትጥቀምሉ’ውን ኣገዳሲ እዩ። ንመደገፊ ወይ ሽፋን ስንኹም 
እንተሰቢርኩሞ ወይ ኣበላሺኹሞ፡ ብቕልጡፍ ንሞያዊ ምትዕርራይ ስኒ ዝገብረልኩም ኣዘራርብዎም።  
 
 
ንዝያዳ ሓበሬታ 
 
 ምስ ሓኪም ስኒኻ ርኸብ 
 ኣብ www.health.qld.gov.au/oralhealth ተወከሱ 
 ምስጢራዊ ምኽሪ ጥዕና ንምርካብ 24 ሰዓታት ኣብ ሰሙን ሸውዓተ መዓልታት ናብ 13 HEALTH (13 43 25 84) ደውሉ።  
 ኢመይል oral_health@health.qld.gov.au.  

